ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2387-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ տարածքային կառավարման և ենթակառուցվածքների նախարարություն
	01.07.2022 թ.

	
	N  ԳՍ/14.1/17131-2022

	Առաջարկություններ և առարկություններ չկան:
	Ընդունվել է ի գիտություն:

	2. ՀՀ ֆինանսների նախարարություն 
	07.07.2022 թ.

	
	N 01/11-1/12260-2022

	ՀՀ ֆինանսների նախարարությունն ուսումնասիրել է ««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» օրենքի և «Հայաստանի Հանրապետության կառավարության 2005 թվականի դեկտեմբերի 29-ի N 2387-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծերը և հայտնում է հետևյալը.

««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» օրենքի նախագծի 4-րդ հոդվածով առաջարկվում է «Գույքի նկատմամբ իրավունքների պետական գրանցման մասին» օրենքի 46-րդ հոդվածը լրացնել նոր 4.1-րդ մասով, որով սահմանվում է, որ անշարժ գույքի միավորի որևէ մասի նկատմամբ դատական ակտի հիման վրա պետական գրանցման համար, եթե անշարժ գույքի միավորը նախօրոք՝ նույն հոդվածով սահմանված կարգով չի առանձնացրել որպես անշարժ գույքի առանձին միավոր, ապա դատական ակտի հետ միասին իրավունքի պետական գրանցման համար պետք է ներկայացվի նաև կամ դատարանի կողմից հաստատված այդ մասի հատակագիծը:

Ելնելով իրավական որոշակիության սկզբունքի տեսանկյունից՝ առաջարկում ենք հստակեցնել վերոնշյալ կարգավորմամբ առաջարկվող ձևակերպումը:
	Ընդունվել է:
   «Գույքի նկատմամբ իրավունքների պետական գրանցման մասին» օրենքի 46-րդ հոդվածում լրացվող նոր 4.1-ին մասից հանվել է «կամ» բառը: Կարգավորման նպատակը հետևյալն է. այն դեպքերում, երբ անշարժ գույքի միավորը նախօրոք՝ չի առանձնացրել որպես անշարժ գույքի առանձին միավոր, ապա դատական ակտի հիման վրա գրանցում իրականացնելու համար դատական ակտի հետ միասին իրավունքի պետական գրանցման պետք է ներկայացվի նաև դատարանի կողմից հաստատված այդ մասի հատակագիծը, որպեսզի ապահովվի անշարժ գույքի ճշգրիտ նույնականացումը՝ երաշխավորելով օրենքի 3-րդ հոդվածում սահմանված սկզբունքների անշեղ իրագործումը:

	3. ՀՀ քաղաքաշինության կոմիտե
	06.07.2022 թ.

	
	N 01/14.2/6976-2022

	«Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» ՀՀ օրենքի և «ՀՀ կառավարության 2005 թվականի դեկտեմբերի 29-ի N 2387-Ն որոշման մեջ լրացում կատարելու մասին» ՀՀ կառավարության որոշման նախագծերի  վերաբերյալ առաջարկվում է.

· «Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» ՀՀ օրենքի նախագծի 4-րդ հոդվածի 6-րդ կետի 4.1. ենթակետում՝ «նաև կամ դատարանի կողմից հաստատված այդ մասի հատակագիծը» ձևակերպումը վերանայել՝ հաշվի առնելով քաղաքաշինության բնագավառում գործող իրավակարգավորումները:

Միաժամանակ տեղեկացնում եմ, որ «ՀՀ կառավարության 2005 թվականի դեկտեմբերի 29-ի N 2387-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առարկություններ չունի: 
	Ընդունվել է:
   «Գույքի նկատմամբ իրավունքների պետական գրանցման մասին» օրենքի 46-րդ հոդվածում լրացվող նոր 4.1-ին մասը խմբագրվել է:

	4. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	01.07.2022 թ.

	
	N 48//21241-2022 թ.

	Առաջարկություններ և առարկություններ չկան:
	Ընդունվել է ի գիտություն:

	5. ՀՀ էկոնոմիկայի նախարարություն
	25.07.2022թ.

	
	N 01/11330-2022

	   Ի պատասխան Ձեր՝ սույն թվականի հունիսի 27-ի թիվ ՍԹ/6769-2022 գրության՝ ուսումնասիրելով ««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» ՀՀ օրենքի և «ՀՀ կառավարության 2005 թվականի դեկտեմբերի 29-ի N 2387-Ն որոշման մեջ լրացում կատարելու մասին» ՀՀ կառավարության որոշման նախագծերը՝ հայտնում ենք, որ ՀՀ էկոնոմիկայի նախարարությունն ընդհանուր առմամբ առարկություններ չունի։
   Միաժամանակ, առաջարկում ենք «Հայաստանի Հանրապետության կառավարության 2005 թվականի դեկտեմբերի 29-ի N2387-Ն որոշման մեջ լրացում կատարելու մասին» ՀՀ կառավարության որոշման նախագծում լրացնել ուժի մեջ մտնելու դրույթ՝ հաշվի առնելով ակտի նորմատիվ բնույթը։
	Չի ընդունվել:

   Նախագծի 2-րդ կետը վերաբերում է ուժի մեջ մտնելուն և սահմանվել է, որ որոշումն ուժի մեջ է մտնում պաշտոնական հրապարակմանը հաջորդող օրվանից:

	6. ՀՀ արդարադատության նախարարություն
	15.08.2022թ.

	
	N //35832-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

««ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ԵՎ «ՀՀ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2387-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ՎԵՐԱԲԵՐՅԱԼ

   ««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝

   1. Նախագծի 4-րդ հոդվածի 6-րդ մասով նախատեսվում է «Գույքի նկատմամբ իրավունքների պետական գրանցման մասին» օրենքի (այսուհետ՝ Օրենք) 46-րդ հոդվածը լրացնել հետևյալ բովանդակությամբ 4.1 մասով՝

   «4.1. Անշարժ գույքի միավորի որևէ մասի նկատմամբ դատական ակտի հիման վրա պետական գրանցման համար, եթե անշարժ գույքի միավորը նախօրոք՝ սույն հոդվածով սահմանված կարգով չի առանձնացրել որպես անշարժ գույքի առանձին միավոր, ապա դատական ակտի հետ միասին իրավունքի պետական գրանցման համար պետք է ներկայացվի նաև դատարանի կողմից հաստատված այդ մասի հատակագիծը»:

   Գտնում ենք, որ նման իրավակարգավորման նախատեսման անհրաժեշությունը գործնականում բացակայում է հետևյալ պատճառաբանությամբ.

   Օրենքի 46-րդ հոդվածի 3-րդ մասի 2-րդ և 3-րդ կետերի համաձայն՝ 

   «2) անշարժ գույքի միավորի բաժանման պետական գրանցումը կարող է իրականացվել նաև օրինական ուժի մեջ մտած դատական ակտի հիման վրա՝ իրավատիրոջ կամ դատական ակտերի կատարումն ապահովող մարմնի ներկայացմամբ.

   3) սույն մասով նախատեսված դեպքերում պետական գրանցման դիմումին պետք է կցվի բաժանվող միավորի սեփականատիրոջ (սեփականատերերի) կողմից հաստատված, պայմանագրի (համաձայնագրի) հիման վրա գույքի բաժանման դեպքում՝ նման պայմանագրի կազմման համար օրենքով սահմանված ձևով հաստատված, իսկ դատական ակտի հիման վրա միավորի բաժանման դեպքում՝ դատարանի կողմից հաստատված անշարժ գույքի միավորի բաժանման հատակագիծը:»:

   Վերոգրյալ իրավանորմերի վերլուծությունից պարզ է դառնում, որ դատարանի կողմից հաստատված անշարժ գույքի միավորի բաժանման հատակագիծը ինքնին իր մեջ ներառում է նաև այդ բաժանման արդյունքում առաջացող յուրաքնչյուր գույքի առանձին միավորի հատակագիծը, ուստի ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ «Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները», անհրաժեշտ է Նախագծից հանել վերոնշյալ իրավակարգավորումը:
	Չի ընդունվել:
   Օրենքի 46-րդ հոդվածի 3-րդ մասի 2-րդ և 3-րդ կետերը վերաբերում են անշարժ գույքի բաժանմանը: Նախագծով առաջարկվող կարգավորման նպատակը բաժանում չհանդիսացող դեպքերին լուծում տալն է: Գործնականում լինում են դեպքեր, երբ դատական կարգով ճանաչվում է անձի սեփականության իրավունքը (օրինակ՝ ձեռքբերման վաղեմության ուժով) անշարժ գույքի մասի նկատմամբ, սակայն դատական ակտում չի նշվում անշարժ գույքի միավորի բաժանման վերաբերյալ: Ավելին՝ նման դեպքերում դատարանները հաճախ, հղում անելով այն հանգամանքին, որ դատական ակտով գույքի բաժանում չի կատարվել, հրաժարվում են հաստատել համապատասխան հատակագիծը (տե՛ս ԱՐԴ1/0774/02/19 դատական գործը):

	   2. Նախագծի 3-րդ հոդվածում առաջարկվող լրացմանը զուգահեռ անհրաժեշտ է Օրենքի 44-րդ հոդվածի 1-ին մասում նշված «Անշարժ գույքի հասցեավորումն» բառերը շարադրել հետևյալ կերպ՝ «անշարժ գույքի հասցեավորումն»:  

    3. Նախագծի 4-րդ հոդվածի 1-ին մասում անհրաժեշտ է հստակ նշել, թե ո՞ր «պատկանող» բառից հետո պետք է լրացնել «անշարժ գույքի» բառերը:

   ««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» օրենքի և «ՀՀ կառավարության 2005 թվականի դեկտեմբերի 29-ի N 2387-Ն որոշման մեջ լրացում կատարելու մասին» ՀՀ կառավարության որոշման նախագծերի վերաբերյալ առարկություններ չունենք:
	Ընդունվել է:

Նախագիծը խմբագրվել է:

	7. ՀՀ վարչապետի աշխատակազմի իրավաբանական վարչություն
	12.09.2022թ.

N 02/12.63/29865-2022

	ԵԶՐԱԿԱՑՈՒԹՅՈՒՆ
«ՀՀ կառավարության 2005 թվականի դեկտեմբերի 29-ի N 2387-Ն որոշման մեջ լրացում կատարելու մասին» նախագծի (այսուհետ՝ նախագծի) վերաբերյալ
Նախագծի 1-ին կետով նախատեսվում է սահմանել, որ հասցեների միասնական ռեեստրի տվյալների և տեղական ինքնակառավարման մարմինների՝ անվանակոչման, անվանափոխման կամ հասցեավորման որոշումների միջև հակասության դեպքում գործում են հասցեների միասնական ռեեստրի տվյալները: Այս մասով հարկ է նշել, որ կառավարության 2005 թվականի դեկտեմբերի 29-ի N 2387-Ն որոշման 2-րդ և 7-րդ գլուխներում սահմանված հասցեավորման, անվանակոչման և անվանափոխման կարգերից բխում է, որ բոլոր դեպքերում լիազոր մարմինների կողմից որոշում ընդունելուն նախորդում է կադաստրի կոմիտեի հասցեների միասնական ռեեստրի տեղեկատվական համակարգ հայտի ներկայացումը, որի հաստատումից հետո նոր ընդունվում է համապատասխան որոշում՝ հասցե տրամադրելու, կամ անվանափոխման ու անվանակոչման մասին, ուստի պարզաբանված չէ, թե նախագծով նախատեսված ի՞նչ հակասությունների մասին է խոսքը և ի՞նչ ժամանակահատվածում դրանք կարող են ի հայտ գալ:
	Ընդունվել է:
Նախագծի հիմնավորման մեջ տրվել է պարզաբանում հետևյալի մասին. ՀՀ կառավարության 2005 թվականի դեկտեմբերի 29-ի N 2387-Ն որոշման պահանջների համաձայն համայնքի ղեկավարը ներբնակավայրային աշխարհագրական օբյեկտի անվանակոչման, անվանափոխման, հասցեավորման վերաբերյալ առաջարկությունը նախապես համաձայնեցնելու համար հայտ է ներկայացնում Կադաստրի կոմիտե: Այնուհետև կայացված որոշումը մուտքագրվում է հասցեների ռեեստր: Պրակտիկայում հանդիպում են հետևյալ խնդիրները. որոշումը չի համապատասխանում նախապես ներկայացված հայտին, հասցեավորման որոշումը չի համապատասխանում աշխարհագրական օբյեկտի այն անվանակոչմանը, որը գրանցված է ռեեստրում (օրինակ՝ փողոցը անվանակոչվել է «Մ. Մաշտոցի փողոց», իսկ գույքը հասցեավորվել է «Մաշտոցի փողոց…»): Բացի այդ ՀՀ կառավարության 2019 թվականի մայիսի 10-ի «Հայաստանի Հանրապետության հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման հայեցակարգը և միջոցառումների ծրագիրը հաստատելու մասին» N 553-Լ որոշմամբ հաստատված N 2 հավելվածի հիման վրա համայքները (ոչ բոլոր) թվային եղանակով ներկայացրել և ռեեստրում ներառվել են տվյալ համայնքների հասցենների ճշգրտված բազաները: Սակայն դրանից հետո, երբեմն խուսափելով նախնական համաձայնեցման փուլը, համայնքները ներկայացնում են արդեն ռեեստրում առկա տվյալներին հակասող որոշումներ: Ներկայացված կարգավորման նպատակներն են ապահովել նախնական համաձայնեցման փուլը, բացառել ռեեստրի տվյալներին հակասող որոշումների կայացումը, երաշխավորել ռեեստրի տվյալների միասնականությունը:

